
కటిఁగట్టి హేమాంశుకంబు నామీఁద

ఘటియించి నందకఖడ్గరత్నంబు1110. 

మెఱయ మధ్యంబున మేఘలఁ బూన్చి

యురమునఁ గౌస్తుభం బొనర హారములు

ధరియించి యిడి కంఠతటి గంటిసరులు

కరముల రత్నకంకణములు వెట్టి

పొలుపొంద భుజముల భుజకీర్తు లంది

మలయించి వీనుల మకరకుండలము

లురుకిరీటము మౌళి నొనరంగఁ దాల్చి

విరులదండలు తావి విసరఁ గైసేసి

చరణనూపురము లెచ్చరికలు దెలుప

మెరుగారు పావలు మెట్టి కట్టాణి
1120. 

ముత్తియంబుల గేరు మొనగోరు లచట

గుత్తపువెన్నెల గుంపు నింపంగ

సిరులీనుచెలి పంటచెలువయుం జెలిమి

నిరుదండ కైదండ లియ్యంగ నొయ్య

నయ్యెడ వలరాయనయ్య నెయ్యమున

న య్యాదికిటిమూర్తి యై యరుదెంచి

హరకుమారసమీరణాదుల మ్రోల

వరకరుణాస్ఫూర్తి వరదుఁడై  నిలిచె

నిలిచిన పవనుండు నీలకంఠాశ్వుఁ

డల నీలకంఠుండు నగరాజసుతయు
1130. 

వనజాక్షుఁగనుఁగొని వందించి పొగడి

ఘనమనోరథసిద్ధి గాంచి వీడుకొని

తమయున్కిపట్లకుఁ దరలి యేగుటయు

		 ఈ పేజీలో చివరి మార్పు 15 మార్చి 2022న 22:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

